
АҚМОЛА ОБЛЫСЫНЫҢ ҚАРА-ҚОҢЫР ТОПЫРАҒЫНДА СЕБУ
МӨЛШЕРІНЕ БАЙЛАНЫСТЫ ЖАСЫМЫҚТЫҢ АСТЫҚ ӨНІМІ

Базарбаев Б.,Тлеулина З.

Ауыл шаруашылығы дақылдарын өсіруде ылғалқорүнемдегіш,
минималды және нөлдік технологияларын енгізу топырақ құнарлығын
қалпына келтіру және сақтауды, тұрақты және жоғары сапалы өнім алуды
қамтамасыз етеді.

Жасымық азық-түліктік және жан-жақты (мал азықтық, техникалық)
қолданылатын дақыл. Жасымық құрамындағы ақуыз мөлшері (36% дейін)
және сіңімділігі асбұршақ, ноқат пен үрмебұршақтан жоғары. Жасымық
арамшөптермен қатты ластанатын болғандықтан, оны таза танаптарға
орналастырған жөн.

Солтүстік Қазақстанда жасымықты өсіру топырақ-климат жағдайлары
қолайлы, бірақ бұл дақыл осы күнге дейін кең қолданыс таппаған.
Жасымықтың бағалылығына қарамастан кең тарамауының басты себебі
сабағының аласалығынан өнімін механикалық әдіспен жинау қиын, әрі өсіру
технологиясының жетілдірілмегенінен.

Зерттеудің мақсаты: Жасымықтың әртүрлі сорттарының өнімділігі мен
сапасына себу мөлшерінің әсері.

Зерттеу міндеттері:
- себу мөлшеріне байланысты жасымық сорттарының өнімнің құрылым

элементтерінің қалыптасу ерекшеліктерін зерттеу;
- жасымық сорттарының астық өнімін салыстыру.
Зерттеу бағдарламасына сәйкес тәжірибені Ақмола облысы Астрахан

ауданы «Фермер 2002» ЖШС-нің қара-қоңыр топырағында салынды. Зерттеу
обьектісі ретінде жасымықтың Веховская, Канадская красная және Уаис Роуд
сорттары алынды.

Тәжірибе танабының жалпы ауданы 1,4 га, есепке алынатын мөлдек
ауданы 300 м2, мөлдектің ауданы 8,4м*60м=504 м2. Танаптар қатарлап
орналастырылды.

Себу мерзімі 20 мамыр. Сепкіш СЗС-2,1, себу тәсілі – жаппай қатардағы.
Себу мөлшері: 2,0; 2,2 және 2,5 млн өнгіш тұқым гектарына.

Біздің жүргізген зерттеулеріміздің нәтижелері бойынша Веховская
сортында себу мөлшері 2,0 млн өнгіш тұқым cепкенде астық өнімі 15,7 ц/га,
ал 2,2 млн өнгіш тұқым себілген танапта 18,6 ц/га және 2,5 млн өнгіш тұқым
себілген танапта 21,3 ц/га қалыптасты. Канадская красная сортын Веховская
сортымен салыстырғанда себу мөлшері 2,0 млн өнгіш тұқым себілген танапта



5,9 ц/га, себу мөлшері 2,2 млн өнгіш тұқым себілген танапта 6,7 ц/га және 2,5
млн өнгіш тұқым себілгенде 7,6 ц/га төмен қалыптасты. Уаис Роуд сорты
себу мөлшері 2,0 млн өнгіш тұқым себілген танапта Веховская сортынан 2,6
ц/га, ал Канадская красная сортынан 8,5 ц/га жоғары, ал 2,2 млн өнгіш тұқым
себілген танаптарда сәйкесінше 1,2 ц/га, 7,9 ц/га және 2,5 млн өнгіш тұқым
себілген танаптарда 1,6 ц/га және 9,2 ц/га жоғары өнім қалыптасты (1-
кестеде).

1 кесте – Жасымықтың әртүрлі сорттарының себу мөлшеріне
байланысты өнімділігі, ц/га

Себу мөлшері, млн
өнгіш тұқым га

Жасымықтың сорттары
Веховская Канадская

красная
Уаис Роуд

өнімділігі, ц/га
2,0 15,7 9,8 18,3
2,2 18,6 11,9 19,8
2,5 21,3 13,7 22,9

Қорытындылай келе Ақмола облысында жасымық сорттары қолайлы
жылдары себу мөлшері 2,0 және 2,2 млн өнгіш тұқым себілген танаптарға
қарағанда 2,5 млн өнгіш тұқым себілген Уаис Роуд сорты 22,9 ц/га және
Веховская сорты 21,3 ц/га жоғарғы астық өнімін құрады.

